
కళాపూర్ణోదయము





   ఘనవిరాధమదవినాశకలితబహువిపన్ని రాస 

   వినుతపదనివేశపూతవివిధమౌనికులనివాస 

   తతనిశాచరీవిరూపతాకృతప్రియావినోద 

   అతులబలఖరాదిదనుజహననజనితవిబుధమోద 

   హరిణరూపధారిదారుణాసురాసుహరణబాణ 

   పరమఘోరబాహుబలకబంధమర్ధనప్రవీణ 

   అమలశబరికాఫలోపహారరుచిఘనాభిముఖ్య 

   సమదవాలిదర్పదమనసఫలితార్కతనయసఖ్య 

   శరణవరణపరపరానుజప్రదీపితప్రసాద 

   అరుణితాక్షికోణవిరచితాంబురాశిగర్వసాద 

   పర్వతౌఘరచితసేతుబంధసుతరసింధుకాండ 

   గర్విపంక్తికంఠకంఠఖండనప్రచండకాండ 

   సకలదివిజనుతచరిత్ర జానకీమనోజ్ఞగాత్ర 

   సకరుణాతరంగనేత్ర సాధుభవలతాలవిత్ర 

   యతిజపార్హపుణ్యనామ యతివితీర్ణభక్తకామ 

   సతతసితయశోభిరామ సర్వలోకపూర్ణధామ 

   అహితవిదళనాతిరౌద్ర యార్తపాలనావినిద్ర.

   మహితనిఖలగుణసముద్ర మమ్ముఁ బ్రోవు రామభద్ర 160



క. పరమం బగునీనామము

   కర మామ్నాయములు తారక బ్రహ్మముగా 

   నిరతి న్వినుతింపఁగ నా  

   తరమే మిము నభినుతింప దశరధరామా. 161

		 ఈ పేజీలో చివరి మార్పు 12 ఆగస్టు 2019న 00:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

